
Satirik yazıçı, şair, jurnalist, tәrcümәçi vә 
dramaturq olan Seyfәddin Dağlı Azәrbaycan 
әdәbiyyatı vә incәsәnәtinә görkәmli şәxsiyyәt-
lәr bәxş edәn Xızı torpağındandır. 1927-ci ildә 
anadan olan әdib 62 il ömür sürsә dә, özünә-
mәxsus yaradıcılığı ilә әdәbiyyatda, insanlığı 
ilә qәlblәrdә yaşayan unudulmaz sәnәtkarları-
mızdandır. Seyfәddin Dağlının әdәbi irsi geniş 
vә çoxşaxәlidir. Elә nәşr olunduğu ilk tәcrübә-
lәrindәn oxucunun qәlbini fәth etmәyi bacaran 
yazıçının oçerkdәn povestә, felyetondan pyesә 
keçdikcә qәlәmi dә püxtәlәşir, oxucuların se-
vimlisinә, әdәbi ictimaiyyәtin diqqәt mәrkәzinә 
çevrilir. S.Dağlının yaradıcılığı zәngin olmaqla 

bәrabәr, janr müxtәlifliyi ilә dә seçilir. Әdәbiy-
yata şeirlә gәlәn S.Dağlı getdikcә satira vә yu-
mor sahәsinә üstünlük verәrәk, bir-birindәn 
maraqlı әsәrlәr yazmış, 1970-ci illәrin әn yaxşı 
satiriklәrindәn hesab edilmişdir. Güclü istedadı 
ona asanlıqla janrdan janra, mövzudan mövzu-
ya keçmәyә imkan verirdi. Yazıçı düşdüyü hәr 
situasiyanı әdәbiyyatın xeyrinә dәyәrlәndirmә-
yi, ondan genә-bol faydalanmağı bacarmışdır. 
Qәlәminә doğma olan satiradan rahat şәkildә 
cәnub mövzusuna keçmiş, bu mövzuda yazdığı 
hekayәlәrini sonradan “Mәşәl” kitabında topla-
mışdır. “Әziz yadigar” vә “Әks alınmadı” heka-
yәlәri, “Qara qız”, “Bir kolleksiyanın tarixi” 

povestlәri dә cәnub mövzusunda olub İran xal-
qının şah dövründә olan hәyatını vә rejimin so-
nunda baş qaldıran inqilabi hәrәkatı әks etdi-
rmişdir. 

Cәnubi Azәrbaycan qadınlarının hәyatına 
hәsr etdiyi “Kәcil qapısı” romanı da S.Dağlının 
nәsrindә әhәmiyyәtli yer tutur. Yazıçının adlı-
sanlı әsәri isә, әlbәttә, böyük dramaturqumuz 
Cәfәr Cabbarlının hәyatına hәsr etdiyi “Bahar 
oğlu” romanıdır. Son әsәri olan “Şirin duz” isә 
1941-45-ci illәr müharibәsindәn sonra zәhmәt 
meydanında vә yeni hәyat uğrunda gedәn gәr-
gin mübarizәnin inikasıdır. Göründüyü kimi, 
S.Dağlı epik növün bütün janrlarında, elәcә dә 
dramaturgiyada böyük uğurlar qazanıb hәr 
mövzunun “kürәyini” asanlıqla yerә vursa da, 
әsas mehr saldığı, onun üçün birinci yerdә du-
ran sahә satira-yumor olaraq qalırdı. Bu forma-
nın adları qoşa çәkilsә dә, mәzmunca çox fәrqli 
gülüş növlәridir. Sadә dildә desәk, yıxılana gü-
lürsәnsә yumordur, itәlәyәnә gülürsәnsә satira. 
Hәlә ironiya, sarkazm, sinizm kimi yan әhatәlә-

ri dә vardır. Satira çatışmazlıqlarla mübarizә 
aparır, yumor onlarla barışdırır. Daha doğrusu 
isә, cәmiyyәtin sәbr kasası dolub-daşanda sati-
riklәrә ehtiyac duyulduğu kimi, satiraya da 
meydan açılır. “Bu janrın әdәbiyyatımızda olan 
әnәnәlәrini qeyd etmәdәn mövzuya keçid et-
mәk düzgün olmazdı”, – düşüncәsi ilә XӀX әs-
rin şair, yazıçı vә dramaturqlarını, publisist vә 
maarifçilәrini, habelә, onların yolunu şәrәflә 
davam etdirәn sonrakı nәsli qәdirşünaslıqla yad 
edәk... M.F.Axundov, S.Ә.Şirvani, M.Ә.Sabir, 
Ә.Haqverdiyev, Әli Nәzmi, C.Mәmmәdquluza-
dә, Ö.F.Nemanzadә, M.S.Ordubadi, Mir Cәlal, 
Sabit Rәhman vә bu siyahını uzadacaq olsaq, 
neçә qәlәm ustadımız yaratdıqları şedevrlәrlә 
әdәbiyyat tariximizdә әbәdi qalacaqlar. Sovet 
әdәbiyyatının qızıl dövründә satira bir janr ola-
raq formalaşmış, bu sahәdә yazıb-yaradanların 
sayı artmışdır. Mәşhur sәlәflәrinin yolunu ge-
dәn S.Dağlı da hәrtәrәfli fәaliyyәti ilә satirik 
әdәbiyyatı dövrünün tәlәblәrinә uyğun daha da 
inkişaf etdirib tәkmillәşdirmişdir. 
 

Әsas hissә / Main Part 
 

Әdibin 1950-60-cı illәrdә yazdığı hekayәlәri 
vә “Kimi kimi basdırdı” satirik povesti 1977-ci 
ildә işıq üzü görәn “Aldada bilmәzsәn” kitabın-
da toplanmışdır. Mәşhur “Sabiqlәr” hekayәsin-
dә mәnsәbpәrәstlik, kreslo düşkünlәri, meşşan-
lıq yazıçının tәnqid hәdәfidir. “Mәn nazir olan-
da”, “mәn müdür olanda”, “mәn rәis olanda” 
kәlmәlәri sabiqlәrin dilindәn düşmür, vәzifәdәn 
atıldıqdan sonra yazıq, mәzlum gününә qalan 
keçmiş karyeristlәr vәzifәdә olduqları zamanla-
rın hәsrәtini çәkir, “stol”un verdiyi imkanlardan 
danışmaqdan doymurlar. “Dünyanın işinә ba-
xın, arvad da üzümә ağ olub! Mәn nazir olanda 
әlimin altında min dәnә sәnin kimi arvad işlә-
yirdi, hәlә kişilәri demirәm. Ağızları nә idi ki, 
yanımda cınqırlarını çıxaraydılar. Atalarını yan-
dırardım!” [2, s.8]  

“Qonşumuz gәnc bәstәkar” hekayәsi lazımlı 
mövzu üzәrindә qurulmuşdur. Gәnc bәstәkarın 
hekayәnin әvvәlindәki müştәbehliyi, lovğalığı 
sonda quzu-quzu illәrin xanәndәsi olan qonşu-
suna dönüb ondan dәrs almaq istәyi ilә başa ça-
tır.  

“Kişini öldürdülәr” hekayәsi mövhumatın, 
bәhsә-bәhsin güdazına gedәn bir kişinin acına-
caqlı aqibәtindәn danışır. Burada satiranın zәr-
bәsi Kәblә Muxtarın külfәtini qamçılayır. Sap-
sağlam adamı yalançı işgüzarlıqla qәbrә yola 
salırlar. Hekayә göz yaşları içәrisindә gülüşlә 
başa çatır. Ümumiyyәtlә, S.Dağlının bu heka-
yәsi dә daxil olmaqla, bütün әsәrlәri sәnәtkarlı-
ğı, realizmi, sәmimiyyәti vә duzlu tәhkiyәsi ilә 
seçilir, qәlblәrdә, yaddaşlarda iz qoyur. “Çay vә 
onun dәstgahı”, “Cehizli qız” hekayәlәri mövzu 
baxımından yaxın olub, sovet dövründәki çatış-
mazlıqlardan yaranan әşyapәrәstliyә, mәişәtdә-
ki eybәcәrliyә hәsr edilmişdir. “Aldada bilmәs-
zәn” hekayәsi qısqanclıq zәminindә baş verib, 
hardasa “Mәnziliniz mübarәk” pyesinin tanış 
epizodunu xatırladır. “Bolluq” hekayәsindә qa-
rınqulu personajı elә tәqdim edir ki, oxucunun 
ona rәğbәti, simpatiyası artır. “Yaxşı işlәyirәm, 
yaxşı da yeyirәm” sözlәri dolayısı ilә “işlәmә-
yәn dişlәmәz” atalar sözünә gәtirib çıxarır. 

S.Dağlının 1970-ci illәrdә yazdığı hekayәlәri 
mövzu rәngarәngliyi vә maraqlı süjet xәtti ilә 
diqqәti cәlb edir. “Gülәndağ mәzhәkәsi”, “Bu 

nәdir әyninә geymisәn?”, “Arxada döyüş”, 
“Ondatra sövdәsi”, “Arvad deyәn oldu”, “Dәl-
lal” hekayәlәri sözügedәn dövrә aid maraqlı nü-
munәlәrdәndir. “Gülәndağ mәzhәkәsi” әslindә 
dәrin-psixoloji epik nümunәdir. Hekayәdә qo-
yulan problem Gülәyәnlәr tayfasının ayıq-sa-
yıqlığı, tәdbirliyi sayәsindә mәzhәkәyә çevrilir. 
Günlәrin bir günü pristav 4 kәndi әhatә edәn 
birliyә tәzә kәndxuda tәyin edir. Azğın, özbaşı-
na, zalım kәndxuda yanında gәzdirdiyi tulası ilә 
bir yerdә bu kәndlәrin әhalisinә olmazın zülmә 
başlayır. Adından da göründüyü kimi, “Әrizә-
bazlar” әrizәlәri ilә, “Rüşvәtçilәr” rüşvәtlә 
kәndxudanın öhdәsindәn gәlә bilmirlәr. “Qa-
çaqlar” onu bacarırlar ki, tulanı ilim-ilim itirir-
lәr. Vә bu anda sәhnәyә Gülәyәnlәr tayfası çı-
xır vә qonşularının bacarmadığını tәkbaşına ba-
carıb kәndxudanı qovdurur. Özü dә elә-belә 
yox, biabırcasına. “Bu nәdir әyninә geymi-
sәn?”, – nankor oğulun zәhmәtkeş ataya bәyәn-
mәmәzlikdәn verdiyi sualıdır. Qırçı atanın he-
sabına mühәndis diplomu alıb gözәl mәnzildә 
firavan yaşayan oğul indi ondan utanır, xәcalәt 
çәkir. Hekayәdә cәmiyyәtin naqisliklәri göz 
yaşları içәrisindә tәnqid edilir. “Arxada döyüş” 
hekayәsi oxucunu qızğın döyüşlәrin getdiyi 
cәbhә xәttindәn uzaq bir meşәyә aparır. “Al-
man-faşist qoşunları Şimali Qafqaza soxulmuş-
dular. Hitlerçilәr Bakıya can atırdılar. Gecәlәr 
kәndlәrdә keşikçi dәstәlәri növbә çәkirdi” [3, 
s.15]. Hekayәnin süjetini bu arada meşәdә ge-
cәlәmәyә mәcbur qalan qoca sürücü ilә gәnc ki-
nomexanikin başına gәlәn mәzәli әhvalat tәşkil 
edir. Hekayә şux zarafat, şәn notlarla başa çatır. 
“Ondatra sövdәsi”, “Arvad deyәn oldu” ailә-
mәişәt mövzusunda olub әsl sovet hekayәlәri-
dir. Sovet dövrünün defisiti bu gün çoxdan unu-
dulub. Lakin 70-ci illәrdә aktual olan bu mәsәlә 
“böyük sovet xalqı” üçün xeyli problem yara-
dır, bu baxımdan satiriklәrin, yumoristlәrin se-
vimli mövzusu kimi daim diqqәt mәrkәzindә 
saxlanılırdı. “Axtardığını dükan-bazarda tapa 
bilmәyәn Dincәli baxışlarını sanatoriya әhlinin 
üzәrindә, daha doğrusu, burada dincәlәnәnlәrin 
başlarında gәzdirmәyә başladı” [3, s.165]. Ya-
xud “Bәs... axı deyirlәr ki, bayram üçün sizә әla 
növ düyü veriblәr… 

– Hә, vermişdilәr, amma satdıq, qurtardı. 

Müştәri tәsadüfәn izә düşmüş lәpirçi kimi, 
tutduğunu buraxmadı: 

– Bәlkә özünüzçün bayramlıq saxlamısınız. 
Nә olar ki, ondan bir az da mәnә verәsiniz” [3, 
s.170-171]. Bu günün bolluğu içindә yaşayan 
nәsil belә halları yalnız kitablardan oxuyur, bu 
gündәn adi görünәn şeylәrin yaxın keçmişdә 
necә әlçatmaz olduğuna ürәkdәn tәәccüblәnir 
dә. 

S.Dağlı müasir Türkiyәnin böyük ziyalısı, 
әsәrlәri xarici dillәrә daha çox çevrilәn satirik 
Әziz Nesinlә uzun illәr dostluq vә әmәkdaşlıq 
etmiş, bu münasibәtdәn hәr iki xalqın әdәbiyya-
tı bәhrәlәnmişdir. Onun pyes yaradıcılığı әdәbi 
fәaliyyәtindә önәmli yer tutur. “Adı sәnin, dadı 
mәnim”, “Aydınlığa doğru”, “Mәnziliniz mü-
barәk”, “Tәzә gәlin”, “Kölgәlәr pıçıldaşır” 
pyeslәri oxucuların rәğbәtini qazanan, uzunö-
mürlü sәhnә әsәrlәrindәndir. “Mәnziliniz müba-
rәk” tamaşası respublikanın baş teatrı olan Aka-
demik Milli Dram Teatrında uzun illәr afişalar-
dan düşmәmişdir. Pyesdә o dövrün aparıcı 
mövzularından olan istehsalat mövzusu ailә-
mәişәt mәsәlәlәrinin mәrkәzindә tәsvir oluna-
raq bir-birini üzvi şәkildә tamamlamışdır. Şirin 
dillә yazılmış pyes maraqla oxunduğu kimi, 
uğurlu sәhnә taleyi dә yaşamışdır. Әsәrdә bәzi 
mәqamlar – layihә institutunun direktoru Bö-
yükkişi Qәmbәroviç vә katibә Şümarә olan sәh-
nәlәr tamaşaçının yadına Eldar Ryazanovun 
“Karnaval gecәsi” filmini salsa da (Oqursov-
Tosya), tez dә unudulur, pyesin adına xәlәl gә-
tirmir. Yәni müdir-katibә tәrәf-müqabilinә o 
dövrün demәk olar ki, bütün istehsalat әsәrlә-
rindә rast gәlinirdi. Sakinlәrә verilәcәk binanın 
layihәsindә әsaslı vә dözülmәz kәm-kәsirlәri 
görәn komissiya qüsurlu mәnzillәrin orderlәrini 
elә layihәçilәrin özlәrinә tәqdim edir. Finalda 
pәrdә oynaq musiqi sәdaları altında enir. 

“Bahar oğlu” romanı xalqımızın böyük oğlu, 
şair, dramaturq, teatrşünas vә kinosenarist Cә-
fәr Cabbarlının hәyat vә yaradıcılığına hәsr 
olunduğu üçün maraq doğurur, sevilir. C.Cab-
barlı әsәrlәrindә dövrünün aktual problemlәrini 
qaldırmaqla yanaşı, proqressiv romantizmin qa-
baqcıl nümayәndәsi kimi Azәrbaycan mühitinin 
tәzadlarını, onların hәlli yollarını әdәbiyyata 
gәtirmişdir. Cәfәr “yalnız ona görә “Bahar oğ-
lu” adlanmır ki, o baharda doğulub. Hәm dә 

ona görә ki, әdәbiyyata “Bahar” şeiri ilә gәlib, 
ömrünün, taleyinin bahar çağını yaşayıb, icti-
mai düşüncәmizә bahar ovqatı gәtirib...” [1] 
Yәni, ha tәrәfdәn baxsan, S.Dağlının böyük 
hәmkәndlisinә verdiyi ad dәqiqdir, yerindәdir, 
әbәdidir. “35 il ömür sürmüş, 20 il әdәbi yara-
dıcılıqla mәşğul olmuş C.Cabbarlı әn qüdrәtli 
qәlәm sahibi kimi xatirәlәrdә qalmışdır” [7]. 
E.Heminquey deyirdi ki, bir insan haqqında sa-
dә, doğru vә sәmimi әsәr yazmaqdan daha çәtin 
bir iş yoxdur. O ki qaldı bu insan hamının tanı-
dığı vә sevdiyi Cәfәr Cabbarlı ola... Qısa ömrü 
onlarla kitaba sığmayacaq qәdәr dolu, zәngin 
olan Cәfәr Cabbarlı. 

Yazıçı evlәrdә xörәk bişirәn, tәndirә çörәk 
yapan Şahbikәnin oğlu Cәfәri yeniyetmәliyin-
dәn başlayıb qısa hәyatının sonuna – Azfanın 
(AMEA) böyük salonunda bütün ölkәnin yola 
saldığı cәnazә törәninә qәdәr müşayiәt edir. 
Oxucunun gözlәri qarşısında dahi, vәtәnpәrvәr 
böyük İNSAN yetışır, bu insanı sevmәmәk, ona 
vurulmamaq, sәcdә etmәmәk, onunla qürur 
duymamaq mümkün deyil. Cәfәr Cabbarlı bi-
zim qarşımızda çöl çiçәklәri kimi sadә, azad, 
kövrәk olduğu qәdәr mәtanәtli bir obraz kimi 
dayanır. Anasına “mәn... sәnә qul olacağam, 
ana!.. Hamınızın nökәri, xidmәtçisi olacağam!” 
[4, s.33], – deyәn gәnc dağlı Cәfәr elә 35 illik 
hәyatını da Cәfәr Cabbarlı kimi xalqına xidmәt-
dә keçirtdi. Uşaqlıqdan “havalı” böyüyәn Cәfә-
ri çörәk satanda Süleyman Sani Axundov görür, 
onun ağlına, zәkasına heyran olub mәktәbә cәlb 
edir. Vәrәqlәr çevrildikcә, Cәfәr dә rus-azәri 
mәktәbindәn ali-ibtidai mәktәbә, qәzet redaksi-
yasından sәnaye mәktәbinә keçid alır. C.Cab-
barlının “istәk ilә nәticә arasında keçilmәz bir 
uçurum var ki, onu ancaq qüvvәtli simalar keçә 
bilәrlәr” – fikri birinci növbәdә elә onun özünә 
şamil edilmәlidir. Vә bütün bunlar romanın sә-
hifәlәrindә addim-addım öz әksini tapır. S.Dağ-
lı kiçik vәtәni Xızının böyük oğlu Cәfәr Cab-
barlının obrazını sevә-sevә, sonsuz mәhәbbәtlә 
yaratmışdır. Cәfәrin onsuz da işıqlı obrazı kita-
bın sәhifәlәrinә sığmır, insanın qәlbini nura bo-
yayır, köksünü fәxrlә qabardır, eyni zamanda 
belә nadir şәxsiyyәti bu qәdәr erkәn itirdiyimiz 
üçün yandırıb-yaxır. Bu itki ilә bu gün dә barış-
maq çәtindir. 

Әsәrdә neçә dәfә Cәfәrin çox sevdiyi baha-
rın gәlişi tәsvir edilir, dәfәlәrlә göz açıb gördü-
yü, könül verib sevdiyi Şubanı dağlarının adı 
çәkilir. “O qәdәr böyük idi ki, Bayıl körfәzin-
dәn Keşlә çölünә qәdәr, Zığ burnundan Şubanı 
dağlarınadәk üfüqdәn-üfüqә bütün Bakını öz iri 
eynәyinin sümük haşiyәsi içinә almışdı. O göz-
lәr...” [4, s.5] Hәr dәfә dә Abşeronun bu coğra-
fiyası müәyyәn bir hadisә ilә әlaqәdar xatırla-
nır, әsәrә söhbәtin ovqatına uyğun çalar verir... 
“Günәş saralmış çöhrәsini Şubanı dağı arxasın-
da gizlәtdi” [4, s.138]. Cәfәrin qәfil ölüm xәbә-
ri dә “qarlı-şaxtalı gecәdә üfüqdәn-üfüqә, Şu-
banıdan Xәzәrәdәk dartılaraq bütün Bakını yu-
xudan oyatmışdı” [4, s.272]. 

Roman personajlarla zәngindir, böyüklü-ki-
çikli, baş-epizodik, hәtta fonu tamamlayan ob-
raz da qәhrәmanın xarakterinin açılmasına, istә-
nilәn mәqamların qabardılmasına xidmәt edir 
vә yazıçı bunu bacarır. C.Cabbarlını xüsusi tәq-
dimata, sevdirmәyә ehtiyac olmasa da, S.Dağlı 
buna nail olmaqla bәrabәr, özünün dә üslubunu 
tәsdiqlәmiş, yazıçı kimi mәqamını yüksәltmiş-
dir. Müәllifin böyük zәhmәti, gördüyü işin 
masştabı ortadadır. Әsәrdә hәr bir detala diqqәt 
yetirilmiş, böyük dramaturqun obrazını tamam-
layacaq bir nüans da yaddan çıxmamışdır. Cә-
fәrin әksәr qәhrәmanları mahnı oxuyur, tamaşa 
salonunun qırmızı pәrdәlәri bağlanandan sonra 
bu mahnılar şәrqiyә çevrilib xalqın dilinә dü-
şürdü. S.Dağlı dramaturqun bu maraqlı özünә-
mәxsusluğuna da әsәrindә yer ayırmışdır. Ro-
manın әvvәlindә oxucunun qarşısına çıxan ki-
çik Solmazdan başlamış Dağlı mәhәllәsindәki 
qohumlarına, dostlarına, Cәfәri Cüllüt әfәndi 
kimi “müәllim”lәrdәn himayә edәn yazıçı, pe-
daqoq Abdulla Şaiqә, Mәşәdi Әzizbәyova, pris-
tav, Kәrbәlayı Muxtara qәdәr, teatr xadimlәri – 
H.Әrәblinski, A.Şәrifzadә, Ü.Rәcәb dә daxil ol-
maqla, hәr bir obrazın bahar oğlunun tәrәflәri-
ni, onun aşıb-daşan istedadını müxtәlif rakurs-
lardan göstәrmәkdә rolu var. Romanı bütünlük-
dә Cәfәrә sonsuz xalq mәhәbbәtinin, ehtiramı-
nın tәcәssümü hesab etmәk olar. 

“Şirin duz” S.Dağlının iri hәcmli әsәrlәrin-
dәn olub, mövzu etibarilә Azәrbaycanın bugün-
kü halı ilә sәslәşir. “1945-ci ilin payızında bu 
günәşli, bu külәkli, bu Xәzәrli qәdim şәhәr özü-
nün tәzә bir dövrünә qәdәm qoymuşdu. Ölkә 

qalibiyyәtlә ağır müharibәdәn çıxmışdı vә bu 
böyük zәfәrdә bu böyük şәhәrin dә payı var 
idi” [5, s.3]. Elә ilk sәhifәdәn göründüyü kimi, 
vәziyyәt eynidir. Yalnız sovet xalqı alman fa-
şizminin fәsadlarını aradan qaldırırdısa, Azәr-
baycan iblis qonşusunun torpaqlarında törәtdiyi 
vәhşiliklәrin nәticәlәri ilә üzbәüz qalmışdır. Za-
man – qat-qat artıq, 4 ilin 30 ilә nisbәti. Faciә-
lәrin miqyası, hәcmi – ağlasığmaz! Dәrdimiz 
açılanda bitmәk bilmәsә dә, daha uzağa getmә-
yәk... Mövzumuz başqadır. Yazıçı müharibә 
sonrası sovet Bakısına sevgi dolu bir ekskurs 
edib keçir mәtlәbә, İsmәt xanımın frontdan tәzә 
gәlәn oğlu Çinar indi dә çemodanını qablayıb 
torpaqla “dava”ya gedir. (Yazıçı Bakının küçә-
lәrini, hәrbi geyimli adamları tәsvir etdikcә, 
mәnim dә gözlәrim qarşısında bu dәqiqә küçә-
lәrimizdә qoltuq ağacı, әlil arabası ilә gәzәn 
gәnc qazilәr durur. Alman faşizminin metastazı 
ermәni faşizminә lәnәt olsun!) “Şor dәnizdә şә-
hәr salan, şoran torpaqları da duzdan tәmizlә-
yәr” [5, s.9], – deyәn Çinar Muğan düzünә, 
Kür-Araz ovalığına yola düşür. Mәqsәd hektar-
larla şoran torpaqları әkinә yararlı etmәkdir. Bu 
da bir cәbhәdir, әmәk cәbhәsi. “Front”dan, 
onun nizam-intizamından, alışqanlıqlarından 
hәlә ayrılmayan yeni cәbhәçilәrin ilk işi әvvәl-
cә “Şoranlıq” adlanan qәsәbәni “Şirinlik” ad-
landırmaq olur, sonra da şoranlıqları sözün hә-
qiqi mәnasında şirinlәşdirmәk. Vә qarşıya qo-
yulan bütün problem mәsәlәlәr roman boyu 

qәhrәmanlar tәrәfindәn çözülür, hәll edilir, başa 
çatdırılır. Yazıçının usta qәlәmi hәm personaj-
ların әmәk fәaliyyәtini, hәm dә ailә istirahәtini 
oxucuya tәsvir edir. Roman mәzmunca maraqlı, 
ideyaca vacib olub, rahat oxunur, sovetdәn qa-
lan qanqaraldıcı mәqamlar olsa da, dövrün tәlә-
bi deyib üstündә dayanmasaq da (o zamanın әk-
sәr әsәrlәrindә rast gәlinәn ermәni hadisәsi), ib-
rәt kimi yanaşmalı, unutmamalıyıq. 

“Kirpi” satirik yurnalına rәhbәrlik etdiyi 17 
il S.Dağlının fәaliyyәtindә әn mәhsuldar dövr 
olmuşdur. Baş rәssamı Nәcәfqulu olan “Kirpi” 
dövrü üçün nüfuzlu olduğu qәdәr, antipod dai-
rәlәr üçün dә “qorxulu” sayilirdı. Böyük satiri-
kin “Kirpi”dәki xidmәtlәri bu gün dә hörmәtlә 
yad edilir. Ümummilli liderimiz Heydәr Әliyev 
“Kirpi”dәn (әslindә, onun baş redaktorundan) 
edilәn umu-küsülәrә cavab olaraq qәtiyyәtlә de-
mişdi: “Seyfәddindәn mәnә şikayәt etmәyin!” 

“Gözümü açıb Azәrbaycanda yeganә satira-
yumor dәrgisi olan “Kirpi” jurnalını görmüşәm. 
İlk satirik hekayәm dә burada dәrc olunub. He-
kayәni o zaman jurnalın baş direktoru, mәşhur 
yazıçı-satirik S.Dağlı bәyәnib çap etmişdi” [6]. 
Bu sitatın müәllifi yazıçı-satirik Xeyrәddin Qo-
ca sözünә rus tәnqidçisi V.Q.Belinskinin fikri 
ilә davam edir: “Satira şәn vә hazırcavab adam-
ların qәrәzsiz hırıltısı deyil, cәmiyyәtdәki bia-
bırçılıqdan özünü tәhqir edilmiş sayan adamla-
rın alovlu, dәhşәtli qәzәbidir” [6]. 

  
Nәticә / Conclusion 

 
S.Dağlının böyük yaradıcılığı kiçik mәqalә-

nin hәcmi daxilindә gözdәn keçirildi. Amma 
yazıçının irsi onun daha geniş araşdırılıb tәdqiq 
edilmәsinә imkan verir. Xızıda Seyfәddin Әlia-
ğa oğlu Abbasov kimi dünyaya gәlib, Sovet 
dövrü әdәbiyyatımızda Dağlı kimi qalan yazıçı-
mızın imzası yeni nәsil tәrәfindәn bu gün dә ta-

nınır vә sevilir. Onun “ötәn әsrin ortalarında 
yandırdığı “Mәşәl” zamanın keşmәkeşlәrinә si-
nә gәrәrәk yenә dә öz işığını, istisini, oxucu 
auditoriyasını saxlamağa davam edir. Vaxt keç-
sә dә, meyarlar, dәyәrlәr dәyişsә dә, S.Dağlıya, 
onun әsәrlәrinә münasibәt dәyişmir, bu da yazı-
çı-şәxsiyyәt nümunәsinin birbaşa göstәricisidir. 

